
Indradyumnakritam 4 Vishnu Stotram

ઇન્દ્રદ્યુમ્નકૃતં ૪ વિષ્ણુસ્તોત્રમ્

ઇન્દ્રદ્યુમ્ન ઉવાચ ।
નમસ્તે જગદાધાર જગદાત્મન્નમોઽસ્તુ તે ।
કૈવલ્યત્રિગુણાતીત ગુણાઞ્જન નમોઽસ્તુ તે॥ ૧૧૯॥
સુશુદ્ધનિર્મલજ્ઞાનસ્વરૂપાય નમોઽસ્તુ તે ।
શબ્દબ્રહ્માભિધાનાય જગદ્રૂપાય તે નમઃ॥ ૨.૧૭.૧૨૦॥
સંસારપતિતશ્રાન્તદુઃખધ્વંસ નમોઽસ્તુ તે ।
દુર્ભેદ્યહૃદયગ્રન્થિભેદકાય નમોઽસ્તુ તે॥ ૧૨૧॥
દ્વિસપ્તભુવનાગારમૂલસ્તમ્ભાય તે નમઃ ।
બ્રહ્માણ્ડકોટિઘટનાશિલ્પિને ચક્રિણે નમઃ॥ ૧૨૨॥
કરુણામૃતપાથોધિસુધાધામ્ને નમો નમઃ ।
દીનોદ્ધારૈકગુહ્યાય કૃપાપાથોધયે નમઃ॥ ૧૨૩॥
પ્રકાશકાનાં સૂર્યાદિજ્યોતિષાં જ્યોતિષે નમઃ ।
પ્રતિસ્વસ્વનદીપ્તાય અન્તઃપાપાગ્નયે નમઃ॥ ૧૨૪॥
પાવકાય પવિત્રાય પવિત્રાણાં નમો નમઃ ।
ગરિષ્ઠાય વરિષ્ઠાય દ્રાઘિષ્ઠાય નમો નમઃ॥ ૧૨૫॥
નેદિષ્ઠાય દવિષ્ઠાય ક્ષોદિષ્ઠાય નમો નમઃ ।
વરેણ્યાય સુપુણ્યાય નારાયણ નમોઽસ્તુ તે॥ ૧૨૬॥
પરિત્રાહિ જગન્નાથ દીનબન્ધો નમોઽસ્તુ તે ।
નિસ્તીર્ણોઽહં ભવામ્ભોધિં  પ્રાપ્ય ત્વાં તરણિં  સુખામ્॥ ૧૨૭॥
ત્વયિ દૃષ્ટે રમાનાથ ક્લેશા વ્યપગતા મમ ।
ચિદાનન્દસ્વરૂપં ત્વાં પ્રાપ્તાનાં દુઃખસઙ્ક્ષયઃ॥ ૧૨૮॥
ધ્રુવં નાથ સમુત્પન્નપરમાનન્દહેતુકમ્ ।

ત્રાહિ ત્રાહિ ભવામ્ભોધિમગ્નં માં દીનચેતસમ્॥ ૧૨૯॥
મધ્યાહ્નાર્કોદિતે વ્યોમ્નિ કુતઃ સન્તમસોદયઃ ।
ધ્યાનસ્થિતઃ સ્તુવન્નેવં પ્રણમ્ય જગદીશ્વરમ્॥ ૨.૧૭.૧૩૦॥
ધ્યાનાવસાને સ પુનઃ સ્વયં જાગ્રદબુધ્યત॥
ઇતિ શ્રીસ્કન્દપુરાણે વૈષ્ણવખણ્ડે પુરુષોત્તમજગન્નાથમાહાત્મ્યે

સપ્તદશાધ્યાયાન્તર્ગતં ઇન્દ્રદ્યુમ્નકૃતં વિષ્ણુસ્તોત્રં સમાપ્તમ્ ।
સ્કન્દપુરાણ । વૈષ્ણવખણ્ડ । પુરુષોત્તમખણ્ડ । અધ્યાય ૧૭/૧૧૯-૧૩૦॥

